
4.0. Niðurstöður 

Þessi rannsókn fjallaði um það að kanna kennsluhætti danskennara í grunnskólum 

Íslands árið 2007. Lagðir voru fyrir tveir spurningarlistar, annar stuttur til skólastjórnenda 

og hinn til danskennara þeirra. Ekki var gert ráð fyrir því að allir myndu svara listunum 

en spurningarlistarnir voru sendir á alla grunnskóla á landinu sem eru 178 talsins. Um 13 

skólar voru með vitlaus netföng þannig að ekki fékkst svörun frá þeim sem skilur eftir 

165 skóla.  

 

4.1. Þátttakendur 

Af þeim 94 skólastjórum sem svöruðu í rannsókninni voru 67 skólar eða 71% sem 

svöruðu því játandi að danskennsla væri í sínum skóla en einungis 27 skólar eða 29% 

sem svöruðu neitandi. En 94 skólastjórnendur svöruðu og er það um 70% svörun.  

Lagðar voru fyrir 19 spurningar til allra þeirra danskennara sem hægt var að ná í og 

síðan var unnið úr niðurstöðum svaranna. Í apríl 2007, er danskennslan hafin í mörgum 

grunnskólum landsins hvort svo sem hún er inni í stundatöflu eða í námskeiðsformi. 21 

danskennari svöruðu og hlutföllin á milli karla og kvenna í danskennslu við grunn-

skólanna er þannig að konur voru í meirihluta eða 14 talsins (67%) en karlar 7 (33%). 

 

 

 

 

 

 

 

 

 

 

 

 



 

4.2. Námsmat og kennsluáætlun 

Það er mjög mismunandi eftir skólum hversu  margir nemendur fá kennslu í dansi. 

Það er alveg frá því að vera allur skólinn eða 1-10. bekkur í það að kenna einungis 2. 

bekk enda er það val skólastjórnenda að hafa danskennslu í sínum skóla og hvaða 

nemendur fái kennsluna.  

Mynd 1. Skólastigi/aldur nemenda grunnskóla sem  fá danskennslu. 

 

Flestir danskennararnir kenndu í 1-10 bekk eða 38% af 94 kennurum. Næst mesti 

fjöldinn var í 1-6 bekk eða 11 %. Eins og sjá má á mynd 1. eru nemendur á mjög 

mismunandi aldri þegar þeir fá danskennslu. 

Mynd 2. Fyrirkomulag námsmats í dansi í skólunum. 

 

Þegar spurt var hvernig námsmati hjá danskennurunum væri háttað kom í ljós að 

flestir létu sína nemendur taka próf, alls 12 kennarar. Þeir sem voru með danssýningu 

voru 5 og 3 voru ekki með neitt námsmat. Ef námsmatinu var skipt eftir kynjum þá 

notuðu karl danskennararnir 5 % danssýningar sem námsmat en nota mest megnis próf 

eða 22%, en 36% kvenkennararna nota próf og 29% danssýningar. Sjá mynd 2. 

Spurt var um kennsluáætlanir í skólunum, þ.e. hvort kennsluáætlanir fyrir 

danskennslu hafi verið til staðar þegar danskennararnir hófu störf við skólana. 38% 

svöruðu játandi en 62% neitandi. Hlutfall karla sem svöruðu játandi voru 57% á móti 

43% þeirra svöruðu neitandi. Hjá kvenfólkinu var hlutfall kennsluáætlanna sem til voru 

minna eða 29% og neitandi 72%. Þeir sem ekki höfðu kennsluáætlun þegar komið var til 

vinnu í skólunum útbjuggu hana sjálfir. 

 

 

 

 

 

 

 

 

 



4.3. Danskennarinn 

Af þeim 94 skólastjórum sem svöruðu því játandi að fastráðinn danskennari væri 

við störf í þeirra skóla voru danskennararnir einungis 24 en lausráðnir 41, aðrir 

skólastjórar svöruðu því að ekki væri danskennari við störf hjá þeim. 

Þeir kennarar sem kennt hafa áður í dansskóla voru 18 eða 86% en 3 þeirra eða 14% 

höfðu ekki kennt áður en þeir komu til starfa við grunnskólan. 

Þegar spurt var um ástæðu þess að danskennararnir hófu störf sem danskennarar er 

það áhugi og menntun sem stendur upp úr. Svarmöguleikarnir voru sjö talsins (sjá 

fylgiskjal 3). 

 

Tafla 1. Menntun danskennara í grunnskólum. 

 Karlar Konur 

Menntaður danskennari, fékk menntun mín á Íslandi. 71 % 64 % 

Menntaður danskennari, fékk menntun mína á Íslandi og 

erlendis. 

14 % 0 % 

Áhugamanneska um dans, sem hefur stundað 

samkvæmisdansa sem keppnisíþrótt 

0 % 7 % 

Áhugamanneska um dans, hef keppt í annars konar dansi 

en samkvæmisdönsum 

0 % 7 % 

Íþróttakennari 15 % 22 % 

 

Af þeim 21 danskennara sem svaraði spurningarlistunum voru 14 þeirra menntaðir á 

Íslandi, 4 þeirra íþróttakennarar og 2 áhugamenn um dans (sjá Töflu 1). 

Mynd 3. Kennslustundir á viku. 

 

Hver og ein kennslustund, í mínútum, hjá danskennurunum komu þannig út að 81% 

kennslustunda eru í 40 mín. og 19% þeirra eru 30 mín. eða minna. Kennslustundirnar hjá 

kennurunum skiptust niður í þrennt og 33% kenna 30 tíma eða fleirri á viku, 38% kenna 

10-29 tíma á viku og þeir sem kenna 9 tíma eða færri eru 29% (sjá mynd 3). Þeir 21 

danskennarar sem svöruðu í rannsókninni voru annað hvort búnir að vera að vinna í 5 ár 

eða meira, alls 16 kennarar, eða á fyrsta starfsári eða 5 kennarar.  

Þegar spurt var að því hvernig danskennurunum þætti aðrir starfsmenn skólanna 

taka því að danskennslan væri komin inn í námið þá var svarið hjá öllum að þeir tækju 

því mjög vel. 

Spurt var hvernig þeim findist að vera danskennari í grunnskóla þar sem ekki væru 

allir sem hefðu eins mikinn áhuga á að læra að dansa? Þá var svarið hjá 17 manns eða 

81% að það væri skemmtilegt og ögrandi og 4 eða 19% að það væri allt í lagi.  

Þegar spurt var um hvot kennarar vildu heildstæða kennsluáætlun fyrir alla skóla 

landsins eður ey þá svöruðu 71% því játandi en einungis 28% því neitandi. 

Prósentuhlutfallið er það sama á milli kvenna og karla. 

 

 

 

 

 



ÞAÐ SEM DANSKENNARARNIR VILDU KOMA Á FRAMFÆRI: 

 

1. Mikið atriði að halda þessu inni í grunnskólum og ekki væri verra að geta kennt þetta 

sem val í framhaldsskólum. Það er almennur áhugi hjá bæði kennurum og foreldrum 

og ég held meirihluta nemenda með danskennslu í skólum.  

2. Gjarnan vil ég nefna fordóma í garð litaðara barna og innflytjenda. Koma verður 

réttum skilaboðum til nemenda um að það séu allir jafnir sama hver bakgrunnur 

þeirra er. Ég segi alltaf "Hér inni er enginn merkilegri en annar, það á líka við um mig 

kennara ykkar. Hér erum við til að læra og hafa gaman í vinsemd og virðingu"   

3. Markmið danskennslu ( að mínu mati ), að efla sjálfsvitund. Að stuðla að frjálsari 

framkomu í umgengni við annað fólk. Að auka eðlileg samskipti og samvinnu kynja. 

Að gefa tækifæritil hefðbundinnar líkamsþjálfunnar. Að gera nemendur færari um að 

skemmta sér á heilbrigðan hátt. Að vekja athygli á að danskennsla styrkir ýmsar 

námsgreinar svo sem stærðfræði, móðurmál, tónmennt, íþróttir og samfélagsgreinar.  

4. Það er gaman að dansa, og allir ættu að fá tækifæri til að stunda samkvæmisdansa, 

sama í hvaða bekk, á hvaða aldri sem er og sama hvaða tungumál er talað því dans er 

alþjóðlegt tungumál án orða. Einnig er hreyfing og tjáning mikilvæg fyrir þroska allra 

barna og er dans ein besta leiðin til að efla hreyfingu og tjáningu. 

 

 

 

 

 

 

 

 

 

 

 

 

 



4.4. Kennslutæki 

Allir danskennararnir voru beðnir um að svara því hvernig ástandið væri innan 

veggja danssalarins eða þess kennslurýmis sem þeir hefðu til umráða þegar á kennslu 

stæði. Í töflu 2 kemur fram hvernig danskennararnir öfluðu sér þeirrar tónlistar sem þeir 

nota við kennslu sína. 12 manns áttu sambland af tónlistinni, 5 þar sem skólinn útvegaði 

og 4 sem útveguðu allt sjálfir. 

 

Tafla 2. Hvernig kennararnir útvega tónlist sína. 

 Karlar í % 

og fjölda 

Konur í % 

og fjölda 

Skólinn útvegar alla tónlist 57 % eða 4 7 % eða 1 

Danskennarinn útvegar alla tónlist sjálfur 14 % eða 1 21 % eða 3 

Sambland af einkasafni og tónlist frá skólanum 29 % eða 2 72% eða 10 

Mynd 4. Kennslugögn sem danskennarar nota umfram danskennsluna sjálfa. 

 

Misjafnt er hvaða kennslugögn danskennararnir nota við kennslu sína. Það sem kom 

í ljós við rannsóknina var að umbun og myndbönd eru vinsælustu kennslugögnin umfram 

danskennsluna sjálfa (sjá mynd 4). 

Samkvæmt þessum sömu 94 skólastjórum var danskennsla í námskeiðsformi, þ.e. 

nokkrar vikur á ári, í um 42 skólum en samkvæmt stundatöflu 22 skólar. Við 30 skóla eru 

engir danskennara við störf. 

Mynd 5. Álit danskennaranna á gildi danskennslu sem forvarnarstarf. 

 

Danskennararnir voru spurðir út í skoðun sína á forvörnum, hvort danskennsla hefði 

einhvert forvarnargildi. Allir, þ.e. 100%, svöruðu því játandi. Því næst voru þeir beðnir 

um skýringar á skoðun sinni og mynd 5 útskýrir í grófum dráttum hvernig þeir telja að 

forvarnir virkir á nemendur sína. 

Mynd 6. Dansar sem kenndir eru í grunnskólum. 

 

Danskennararnir voru spurðir að því hvaða dansa þeir væru að kenna í danstímum 

hjá sér. Það kom í ljós að einn danskennari kennir bara gömludansana og er hann einn af 

íþróttafræðingunum sem svöruðu. Hann kennir gömludansana eina viku á ári. En þeir 

dansar sem voru sýst kenndir voru Foxtrot, Tango og Magadans. Á mynd 6 eru skiptingar 

á dönsunum sem kenndir eru um allt land. 

 

 

 

 

 

 


